
Historicar, prevodilac, redovni dopisnik italijanske novinske agencije
ANSA i aktivista za ljudska prava Franko Dota, u knjizi Politicka povijest muske
homoseksualnosti u socijalistickoj Jugoslaviji po prvi put otvara pitanje koje je
u pojedinim dijelovima prostora bivSe Jugoslavije u odredenim vremenskim
periodima raspravljalo u nau¢nim krugovima. Autor donosi sveobuhvatnu
analizu politickog, pravnog i drustvenog polozaja muske homoseksualnosti u
socijalisti¢koj Jugoslaviji, smjestaju¢i ovu temu u $iri kontekst odnosa izmedu
drzave, ideologije i seksualnosti.

Knjiga ima viSedimenzionalni karakter, budu¢i da se ne bavi isklju¢ivo
historiografijom pravnih normi koje su regulirale homoseksualnost, ve¢ i
analizom nacina na koje je homoseksualnost tumacena tokom nekoliko decenija
— od kriminalizacije, preko njenog tumacenja kao devijacija i patologizacije
(medikalizacije), zatim depatologizacije (demedikalizacije), dekriminalizacije u
pojedimin federalnim jedinicama bivSe Jugoslavije, pa sve do procesa
liberalizacije. Ovakav pristup doprinosi dubljem razumijevanju ne samo
krivi¢nopravnih normi, nego i Sireg drustvenog i kulturnog konteksta u kojem su
one nastajale i primjenjivane.

U Prologu knjige autor objasnjava razloge koji su ga potaknuli na
arhivsko istrazivanje, pozivaju¢i se na feljton Casopisa Start iz jeseni 1971.
godine, posebno na prikaz AljoSevih homoseksualnih iskustava, ali i na tada
aktuelne stavove kljucnih drustvenih aktera, koje autor oznacava kao “prave
protagoniste i antagoniste”. U njih ubraja politicare, ljekare, sudije, akademike,
advokate, tuzioce, policijske sluzbenike, nastavnike, novinare i seksologe (str.
13-16), ¢ime se ve¢ u uvodnom dijelu naznacava slozenost i viseslojnost ove
teme.

Knjiga je strukturirana u deset hronoloski i tematski organiziranih
poglavlja, koja ujedno predstavljaju i Sire tematske cjeline, obuhvatajuéi pitanja
od teorijsko-metodoloskog okvira i normativne regulacije, preko institucionalne
prakse 1 druStvenih diskursa, do procesa liberalizacije i transformacije
drustvenog i pravnog statusa homoseksualnosti.

Prvo poglavlje,
Tematski, teorijski i
metodoloski okviri (str. 17-
58), predstavlja i analizira

socioloske teze 0
seksualnosti, njihove
interpretacije kroz decenije
kao i radove

jugoslavenskih psihijatara,
seksologa 1 pravnika,

podijeljenih izmedu
zapadnoevropskih i
sovjetskih teorijskih

utjecaja. Autor razmatra i
pocetke dekriminalizacije
homoseksualnosti u Evropi,
kao 1 tekstove domacih
autora 0 iskustvima
homoseksualaca,
drustvenim  okolnostima
vremena 1 razli¢itim
perspektivama  koje  su
¢esto bile ne samo politicki,
nego 1 izrazito vulgarno
intonirane: pederastija je
bila “turski porok, oni su
“izopacena grupa
kolaboracionista®, koja je svojom degeneracijom prijetila “integritetu srpske
nacije®, Sto ukazuje na duboko ukorijenjene stereotipe i ideolosko konstrukcije.
Drugo poglavlje, Neporocna revolucija: koordinatide seksualne etike u
ratu i neposrednom poracu (str. 59-100), bavi se partizanskim periodom, s
posebnim osvrtom na stavove i zahtjevima komunista za cisto¢om njihovih
¢lanova, formulirajuéi to kao “komunisticki karakter koji je, izmedu ostalog,
ukljucivao i njihov privatni zZivot, koji treba biti ¢ist i besprijekoran. U stvari,
privatni zivot komunista nije se smatrao iskljuc¢ivo licnom sferom, ve¢ i
sastavnim dijelom njihovog politickog identiteta i rada. Ovo poglavlje je takoder
ilustrovano konkretnim primjerima intimnih veza ili ljubavnih afera, ¢ak i kada
nisu ni bili homoseksuali — bili su optuzeni da su tokom rata i revolucije nalazili
vremena za “nemoralna djela”, smatrajuci to “krSenjem partizanskog seksualnog

kodeksa“. Najocitiji primjer tice se dvadesettrogodi$njeg partizanskog desetara,
inace neozenjenog zemljoradnika, i dvije partizanke, od kojih je jedna bila
njegova partnerka. Osudeni su na smrt (nema podataka da li su pogubljeni) zbog
seksualnog trokuta. Apstinencija, puritanizam, disciplina i kontrola seksualnosti
unutar redova NOV]J bili su obavezni. Sto se ti¢e homoseksualnih odnosa medu
partizanima, autor dokumentuje (prema Dilasovim Ratnim memoarima) i
analizira sluc¢aj homoseksualca, koji nije osuden na smrt jer je “njega razvratio
beg”. Uopste za te poroke “kriv je bio Turcin, aga, hodza, sodomija je bila turski
obic¢aj*, ove ljude 'kvare' burzoaski dekadenti ili ih obuhvaca malogradanska
stihija. S druge strane, postoji dokumentovan sluc¢aj oficira Mardesi¢a koji je
1944. godine osuden na smrt i pogubljen zbog homoseksualnih odnosa, mada se
niSta ne zna o njegovim homoseksualnim partnerima. Ovo poglavlje otkriva i
poslijeratni period, kada je izgradnja zemlje krenula kroz volonterizam,
uglavnom kroz omladinskih radne akcija (ORA). Mnogi roditelji su bili zabrinuti
da ¢e njihova djeca ostati bez “moralnog nadzora”, pa su seksualne i ljubavne
veze bili strogo zabranjeni. Osim toga, provjeravani su na “seksualne
abnormalnosti®, s obzirom da su ve¢ina njih bili mladi¢i, koji su zajedno spavali
u barakama.

Tre¢e poglavlje, Socijalisticka modernost i tradicionalni moral:
“protuprirodni blud” u jugoslavenskim zakonodavnim debatama (1945-1960)
(str. 101-159), analizira normativni okvir i praksu njihove primjene, ukljuc¢ujuéi
sudsku praksu, represivne mehanizme i stav drzavnih institucija prema
homoseksualnosti kao obliku “druStvene opasnosti, konceptu snazo
oblikovanom pod uticajem sovjetske pravne doktrine. Nakon 1948. godine
pojavljuje se i termin “mala drustvena opasnost*, §to ukazuje na postepeni otklon
od staljinistickog modela i pocetak priblizavanja zapadnijim kriviénopravnim
konceptima. Autor detaljno prikazuje tok zakonodavnih rasprava, stavove
jugoslavenskih penalista, od kojih su se neki zalagali za dekriminalizaciju
“protuprirodnog bluda“. Iako su pojedini pravnici zagovarali ukidanje ove
inkriminacije, pozivajuéi se na primjere zapadnoevropskih drzava, prevladali su
konzervativni stavovi koji su zahtijevali ¢ak i strozije kaznene mjere, ukljuc¢ujuéi
prijedloge za kriminalizaciju bracne preljube. Homoseksualci su i dalje smatrani
kriminogenim elementom, a policija je vodila detaljne kartoteke s imenima,
njihovom broju, dobi i teritorijalnoj rasprostranjenosti.

Cetvrto poglavlje, Homoseksualnost u jugoslavenskom socijalistickom
kaznenom pravu (str. 161-183), pored vrste i tezine kazni, usmjereno je i na
analizu obeljezja krivicnog djela, znacenje zakonskih izraza “druStvena
opasnost“, “obljuba®“, “bludna radnja” i “protivprirodni blud“, kao i povratak
tradicionalnog naziva Glave XVI Krivicnog zakonika, ¢ija je zaStitna vrijednost
definisana kao “dostojanstvo li€nosti 1 moral®“. Pored analize znacenja ovih
izraza, poglavlje analizira i nekoliko sudskih odluka koje pokazuju kako se
medicinski diskurs o homoseksualnoti postepeno preljijevao najprije u
kriminoloski, a potom i u pravni diskurs.

Peto poglavlje, Anni horribiles: progon homosexualaca u poratnoj
Hrvatskoj (str. 185-225), donosi detaljan prikaz najpoznatijih represivnih
procesa, ukljucuju¢i Dubrovacki proces iz 1949. godine, u kojem je osudeno
Sesnaest muskaraca 1 Zagrebacki proces iz iste godine, kada je sedam osoba
osudeno na izuzetno stroge zatvorske kazne, neki i na prisilni rad. Paradoksalno,
autor ukazuje da su u tim slucajevima kazne za homoseksualne osobe bile strozije
od kazni izricanih za pokuSaj bijega iz zemlje. Knjiga dodatno otkriva i tzv.
Sibenski homoseksualni krug iz 1948. godine, kada je poglavar Sibenskog
biskupskog sjemenista osuden na dvanaest godina zatvora s prisilnim radom. S
druge strane, autor posebno analizira faktore koji su utjecali da sudije budu
“razumniji” a to su mladié¢i koji su pruzali seksualne usluge, posebno kada se
smatralo da neko “iskoriStava tudu nevolju®, skupina onih mladi¢a koji su
smatrani zavedenima, oZenjeni muskarci ili starosna dob partnera, kojima su
izreCene blaze kazne. U Sirem ideoloSkom okviru, homoseksualnost se tumacila
kao klasni proizvod kapitalistiCkog drustva i gradske dekadencije - grad je leglo
“seksualnih perverzija“ - dok socijalizam i ekonomska jednakost stvaraju uslove
za regulisanje ravnopravnih odnosa medu spolovima, S§tite i oslobadaju
proletersku neiskvarenost i ¢istotu, te na taj na¢in suzbijaju homoseksualitet kao
burzoasku karakteristiku.

Sesto poglavlje, Pedesete i Sezdesete: Napustanje propagande i
popustanje sudske represije (str. 227-254), predstavlja period kada je zapocela
desovjetizacija i razvoj doktrine samoupravljanja. U ovom razdoblju sve su
izrazenije kritike politi¢ke servilnosti sudova, prekomjernih utjecaja tuzilaca,
prosirenih ovlasti policije i UDB-e, kao i lose vodenih straga i prakse da se i
“najobic¢nijem kriminalu daje izgled politi¢kih delikata”. Ovo predstavlja samo
uvertiru u napore da se odvoji sudska vlast, jer i dalje vrijedi princip da “sud treba
da radi na osnovu zakona, ali i na opS$toj liniji partijske politike”. Medutim,
represija pravosudnog aparata primjetno je pocela popustati u pogledu izricanja
kazni homoseksualnim muskaracima. Kao ilustraciju navodi se primjer
Slovenije, gdje je policija zatekla devedeset muskaraca u homoseksualnim
odnosima, ali je samo sedamnaest njih zavrsilo pred sudom. Ipak, policijske
evidencije i1 kartoteke su i dalje postojale. Poglavlje je dodatno ilustrovano
konkretnim primjerima iz prakse sudova, kao i tabelarnim prikazima sluzbenih
podataka o broju osudenih osoba za homoseksualnost u Jugoslaviji od 1945. do
1977. godine, raspodjelu kazni na teritoriji Jugoslavije, broj izrecenih presuda i
broj muskaraca osudenih za sporazumne homoseksualne odnose u Jugoslaviji sa
odvojenim podacima za Hrvatsku, Srbiju i Sloveniju u odredenim vremenskim
periodima.

Sedmo poglavlje, Patologizacija, lijecenje i edukacija: homoseksualnost
u tekstovima jugoslavenske psihijatrije i seksologjie (str. 255-282), usmjereno je
na analizu literature i1 stavovima pojedina¢nih autora o homoseksualitetu od
1945. godine kao i utjecajima stranih autora na njih. Autor prikazuje stavove
pojedinih stru¢njaka koji su smatrali da je homoseksualnost anomalija, patologjia
ili seksualna inverzija koja se mora lijeciti psihoterapijom. Posebno su znacajni

primjeri iz viSegodiS$nje prakse zagrebacke klinike “Rebro®, gdje su provodeni
brojni pokusaji “izljecenja“ homoseksualaca, koji su u konaénici ostali bez
uspjeha. Medutim, sredinom pedesetih godina pojavljuje se nova generacija
seksualnih reformatora i1 seksualnih pedagoga, koji postupno napustaju
patologiziraju¢i pristup i zagovaraju stav da homoseksualnost “ne moze biti
bolest, niti pak porok i nemoral”. Time zapocinje proces demedikalizacije, koji
¢e imati znacajan utjecaj na kasnije pravne i drustvene promjene.

Osmo poglavje, Glasovi dekriminalizacije: liberalni pravnici i napredni
seksolozi (str. 283-325), prati hronologiju stru¢nih nastojanja usmjerenih ka
dekriminalizaciji homoseksualnosti u Jugoslaviji. Posebno mesto u ovom
poglavlju zauzima skopski advokat Kiro Crnogorski, kojeg autor predstavlja kao
prvi homofilni glas u Jugoslaviji. Crnogorski je 1959. godine pokuSao osporiti
Clan 186 Krivi¢nog zakonika, odnosno krivi¢no djelo “protivprirodni blud*,
argumentiraju¢i potrebu za njegovim ukidanjem na osnovu licnog iskustva
neuspjesnog psihoterapijskog “lijeCenja” u Zagrebu i Beogradu. Njegov stav bio
je da dekriminalizacija mora biti zasnovana na nau¢nim ¢injenicama, oslobadena
predrasuda, dogmatizma i konzervativizma. U tom kontekstu pozivao se i na
mrezu evropskih pokreta, kao i na svjetske poznate historijske li¢nosti koje su
bile homoseksualne orijentacije. Poglavlje dalje prikazuje kontinuitet pravnih i
medicinskih argumenata za dekriminalizaciju, od ranijih rasprava iz dvadesetih
godina XX stolje¢a do sve intenzivnijeg nau¢nog zagovaranja dekriminalizacije
tokom sedamdesetih godina, kada pitanje homoseksualnosti postaje predmet
ozbiljnije struéne rasprave.

Deveto poglavlje, Meandri nedovrsene dekriminalizacije (str. 327-370),
bavi se periodom decentralizacije jugoslavenskog politi¢kog i pravnog sistema,
ukljucujué¢i 1 krivicnopravnu decentralizaciju. U tom razdoblju svih Sest
republika e dvije autonomne pokrajine stekle su pravo donoSenja vlastitih
kriviénih zakona. Osim Slovenije i Hrvatske koje su bez oklijevanja pristupile
dekriminalizaciji sporazumnih homoseksualnih odnosa, isti proces slijedile su i
Crna Gora te Vojvodina. Nasuprot tome, u ostalim federalnim jedinicama
homoseksualni odnosi ostali su i dalje inkriminirani. Poglavlje sistemati¢no
analizira zakonodavne procedure, pravna opravdanja i Siri naucni, politicki i
drustveni kontekst ovih promjena, ukazujuci s jedne strane na argumente koji su
podrzavali dekriminalizaciju, a s druge strane na nastojanja da se ocuva postojeci
normativni status quo. Time autor pokazuje da dekriminalizacija nije bila
jednostavan proces, ve¢ rezultat slozenih politickih i ideoloskih pregovora unitar
jugoslavenske federacije.

Deseto poglavlje, Seksoloska evolucija: prema depatologizaciji
homoseksualnosti (str. 371-406), usmjereno je na historiografiju istraZivanja i
publikacija u SAD-u od 1948. godine, koje predstavljaju Kinsey i drugi. Ovo
poglavlje je hvalospjev zagrebackom ljekaru Marijanu Kosi¢eku, zvanom
“domaci Kinsey”. Prema autoru, Kosic¢ek, osim $to je bio prvi i drugaciji, bio je
1 “prva truba u malom puhackom orkestru jugo-seksologa®. Najvaznije mu je bilo
da pomogne gej muskarcima i lezbejkama u procesu samoprihvatanja, odnosno

kako da se nose sa vlastitom homoseksualno§¢u. Razmatra se i KoSi¢ekov rad,
pocevsi od objavljivanja njegove knjige Spol, ljubav i brak (1960) i njegov
utjecaj na kasnije jugoslavenske autore kao i1 Seksoloski leksikon (1962),
ukljucujuci njegov kontinuirani angazman u jugoslavenskim casopisima ‘70-ih i
‘80-ih, poput Starta i Zum reportera, odgovaraju¢i na anonimna pitanja u
seksoloskim rubrikama, buduci apsolutni protivnik bilo kakve ideje o lijeCenju.
Ovo poglavlje takoder objasnjava prepreke na koje je naiSao pri objavljivanju
knjige U okviru viasti spola, koje je ipak savladao i koja je objavljena 1986.
godine. Pored Kosiceka, autor razmatra i doprinos doktora Kecmanovica i
Lokara, ¢iji su radovi znacajno doprineli humanizaciji psihijatrije i procesu
depatologizacije homoseksualnosti u Jugoslaviji.

Koriste¢i izuzetno $irok korpus izvora (arhivske fondove, znanstvenu i
struénu literaturu, objavljene izvore, zakone, memoarsku gradu, intervjue i
kazivanja kao i1 novinske priloge), autor je uspio otkriti kljuéne faktore koji su
oblikovali historiju homoseksualnosti na prostoru bivse Jugoslavije, o kojima je
dosadasnje znanje bilo oskudno i fragmentarno. Knjigu odlikuju uvjerljiva
argumentacija, metodoloska dosljednost i izrazita originalnost istrazivackog
pristupa. Upravo zbog toga ona predstavlja izuzetno vrijedan doprinos
historiografiji, pravnoj historiji i studijama seksualnosti na prostoru bivse
Jugoslavije. Knjiga se Cita izuzetno angazirano i s velikim interesovanjem,
gotovo “u jednom dahu”.

Jedina poteskoca u citalac¢kom iskustvu odnosi se na smjestaj izvora i
biljeski na kraju svakog poglavlja (endnotes), umjesto na dnu stranice
(footnotes). S obzirom na obim izvora, fusnote bi nesumnjivo omogucile
preglednije i lakse pracenje argumentacije. Medutim, rijec je iskljucivo o
tehnickom aspektu koji ni na koji na¢in ne umanjuje naucnu vrijednost ovog
izuzetnog i rijetkog istrazivackog doprinosa.

